
GOUVÈNÈ CUOMO ANONSE PREMYE VAG BIZNIS YO POU AGRANDI OSWA LOKALIZE NAN ETA NEW 

YORK ANBA START-UP NY 

12 Biznis pou kreye preske 400 Nouvo Djòb ak envesti $50 milyon dola nan Buffalo, Rochester, Ithaca, 

ak Vil New York 

 

Gouvènè Andrew M. Cuomo jodia te anonse ke 12 biznis pral agrandi oswa lokalize nan NewYork kòm 

yon rezilta de START-UP NY, reprezante premye vaj konpayi yo kap patisipe nan nouvo inisyativ la ki 

kreye zòn san taks ki asosye avèk kolèj ak inivèsite yo toupatou nan eta. 12 biznis yo pwojete pou 

envesti $50 milyon dola ak kreye preske 400 nouvo djòb nan zòn ki san taks ki patwone pa University 

nan Buffalo, Rochester Institute of Technology (RIT), Cornell University, ak SUNY Downstate Medical 

Center.  

 

“START-UP NY pran responsabilite nimewo en New York–repitasyon kapital taks nou an–e chanje 

direksyon l nan ofri konpayi yo zewo taks pou 10 ane, ansanm avèk aksè a tout byen Empire State, 

patikilyèman talan ak kapasite rechèch inivèsite klas mondyal nou yo,”Gouvènè Cuomo te deklare. “Jis 

kèlke mwa apre pwogram lan te lanse nou kontan pou anonse ke premye biznis yo kap patisipe nan 

START-UP NY, sa ki pral pote preske 400 nouvo djòb ak $50 milyon dola nan envestisman a kominote yo 

nan Buffalo, Rochester, Ithaca, and New York City. Sa a se senpleman kòmansman e nap rete tann pou n 

akeyi plis ak plis biznis ak antreprenè a Eta New York grasa inisyativ fonse sa a.” 

 

Premye biznis yo kap patisipe nan START-UP NY pral kreye travay nan plizyè endistri kle, enkli biyo-

teknoloji, biyo-famasetik, manifakti avanse, rechèch wo teknoloji ak devlopman, ak devlopman lojisyèl. 

Biznis yo ki apwouve pou START-UP NY se sa ki annaprè yo: 

• Aesku NY, Inc., CoachMePlus (Virtuvia, LLC), Clearview Social, Inc., Decision Pace, Inc., Heads 

Up Display Inc., Lineagen, Inc., Nupur Technologies, LLC, and Sinapis Pharma, Inc. pral 

patwone pa Inivèsite nan Buffalo. 

• Datto, Inc. pral patwone pa Rochester Institute of Technology. 

• Incodema3D, LLC . pral patwone pa Cornell University. 

• Americord Registry, LLC, ak Modern Meadow, Inc. pral patwone pa SUNY Downstate Medical 

Center. 

 

“Anons jodia demontre ke Gouvènè Cuomo serye sou mennen devlopman ekonomik nan eta sa a nan 

nouvo somè atravè START-UP NY,”te deklare John Mack, Konseye Devlopman Ekonomik nan Eta New 

York ak Konseye Spesyal pou START-UP NY. “Map rete tann siksè kontinye ak estrateji san parèy 

Gouvènè a pou ekonomi New York kap grandi avèk nouvo konpayi ak sa yo kap agrandi toupatou nan 

Eta.” 

 

“Avèk premye biznis yo ki apwouve pou START-UP NY, inisyativ chanjman strateji Gouvènè Cuomo a deja 

ap bay rezilta reyèl pou Eta New York,”te deklare Prezidan Devlopman Empire State, PDG & Komisyonè 

Kenneth Adams. “New York kounye a reyèlman ouvè pou biznis akoz de vizon ak lidèchip Gouvènè 

Cuomo, e nou akeyi 12 biznis START-UP NY yo, enkli sèt ki nouvo a Eta New York. Travay ak envestisman 

kap vini nan Buffalo, Rochester, Ithaca ak Brooklyn pral genyen yon enpak ekonomik imedyat e konpayi 

kap patisipe yo pral opere nan yon anviwonman ki konplètman san taks, sa ki pral pèmèt yo kreye menm 

plis travay ak opòtinite ekonomik pou Nouyòkè yo nan lavni.” 

 

“Avèk endistri inivèsite patenarya kounye a anplas, elèv SUNY ak fakilte yo pral gen aksè san presedan 

pou emèje, domèn wo teknoloji ki pral amelyore valè yon edikasyon SUNY pandan lap kreye travay ak 

mennen ekonomi eta nou an,” te deklare Chanselye SUNY Nancy L. Zimpher. “Vizyon Gouvènè a 

pozisyone kolèj ak inivèsite nou yo pou atire nouvo biznis nan eta ap travay. START-UP NY ap ankouraje 

avèk siksè kwasans ak antreprenarya e nou fyè pou akeyi premye biznis sa yo nan pwogram lan.” 

 

“Siyifikativman, premye biznis sa yo ki apwouve aliyen avèk sektè rechèch fondamantal rezo ekselans 

SUNY yon pati enpòtan nan ajenda inovasyon Gouvènè Cuomo,”te deklare Tim Killeen, Prezidan 

Fondasyon Rechèch pou SUNY ak vis chanselye SUNY pou rechèch. “Rezo yo sipòte misyon START-UP NY 

nan pote ansanm pi gwo chèchè ak ekspè nan endistri a pou stimile posibilite rechèch ak opòtinite 

komèsyalizasyon biznis nan zòn gwo demann tankou sante, newo-syans, enèji, materyèl ak manifakti 

avanse.” 

 

“START-UP NY se yon fason ki inove anpil pou konekte pwen fò yon gwo rechèch inivèsite tankou 

Inivèsite nan Buffalo, avèk ekspètiz ak enèji antreprenè ak moun ki nan biznis yo,” te deklare Satish K. 

Tripathi, Prezidan, Inivèsite nan Buffalo. “Inivèsite a kontan pou l travay etwatman avèk uit konpayi sa 

yo kòm yap grandi, vin gen siksè ak bay estaj ak opòtinite karyè pou elèv nou yo ak kominote pati lwès 

New York.” 

 

“Anpil remèsiman a Gouvènè Cuomo pou opòtinite enkwayab ke START-UP NY te rann posib pou 

inivèsite nou an ak Greater rejyon Rochester,” te deklare Bill Destler, Prezidan, Rochester Institute 

Technology. “Avèk pwogram sa a, RIT anmezi pou fè patenarya avèk youn nan ansyen elèv li yo pou 

ouvri nouvo biwo New York Inc. 500 ki baze Connecticut. 500 konpayi nan sant anba lavil Rochester. 

Arive Datto, Inc. pral pote anpil opòtinite pou kenbe plis nan diplome ki gen talan nou yo nan nò New 



Haitian Creole 

York, kreye adisyonèl co-op ak opòtinite travay pou elèv ak diplome RIT yo, ansanm avèk etabli yon 

egzanp pou lòt antreprenè yo ke New York – ak Rochester – yo toutbon ‘Ouvri pou Biznis.’” 

 

“Nou kontan pou nou pami premye patenarya inivèsite antrepriz ap resevwa sou teren an grasa START-

UP NY,” te deklare David Skorton, Prezidan, Cornell University. “Incodema 3D reprezante yon opòtinite 

pou Cornell ogmante espesyalite l nan materyèl avanse ak manifakti. Anbochaj 65 moun nan endistri 

manifakti avanse ak envestisman plis pase $37 milyon dola nan ekipman kapital pou sipòte kwasans sa 

pa envestisè prive yo ki reprezante yon enpak pozitif enpòtan nan ekonomi rejyon an.” 

 

“START-UP NY reprezante yon gwo opòtinite pou avanse antrepriz biyo-teknoloji nan rejyon vil New York 

nan SUNY Downstate,” te deklare Dr. John F. Williams, Prezidan, SUNY Downstate Medical Center. “Nan 

ankouraje konpayi yo lokalize nan enkibatè biyo-teknoloji avanse Downstate ak pwojè BioBAT, START-

UP NY ap stimile kreyasyon travay ak devlopman ekonomik adisyonèl. Nou aplodi Gouvènè Cuomo pou 

vizyon l nan itilize SUNY pou avanse patenarya piblik-prive ak pwomote inovasyon nan antreprenarya.” 

 

Detay adisyonèl sou premye vag biznis yo ki te apwouve pou START-UP NY swiv:  

 

University nan Buffalo: 204 Nouvo djòb 

 

Aesku NY, Inc. se derive de AESKU.DIAGNOSTICS, ki baze nan Wendelsheim, Almay, yon founisè ki 

santre sou rechèch pwodui inove ak efikas ak sèvis yo pou premye deteksyon, dyagnostik ak pronostik 

maladi oto-iminitè. Konpayi an pral nouvo nan Eta New York ki lokalize nan Inivèsite nan kanpis anba 

lavil Buffalo (Gateway Building). Konpayi an egalman se yon pati nan Rezo Medsin Jenomik NY, e li pral 

envesti apeprè $2.8 milyon dola. 

 

ClearView Social, Inc. se yon konpayi lojisyèl ki nan faz devlopman, kap devlope yon aplikasyon medya 

sosyal pou sèvis kominotè legal. Clearview aktyèlman ap opere nan Inivèsite Buffalo’s Z80 Laboratwa 

nan One News Plaza e li pral elaji nan bilding University’s Gateway. Konpayi an pral envesti apeprè 

$925,000. 

 

CoachMePlus (Virtuvia, LLC) se yon konpayi lojisyèl ki nan faz devlopman ki te devlope yon aplikasyon ki 

baze sou entènèt ki vize nan ede antrene ak fòmatè yo òganize done yo kolekte sou atlèt yo. 

CoachMePlus, aktyèlman ap opere nan Inivèsite Buffalo’s Z80 Laboratwa nan One News Plaza, pral elaji 

nan bilding University’s Gateway. Konpayi an pral envesti plis pase $775,000. 

 

Decision Pace, Inc. se yon konpayi devlopman lojisyèl ki bay done analiz lojisyèl sou entènèt a biznis 

gwosè mwayen ak laj ki pèmèt vizyalizasyon imedyat ak gwo valè enfòmasyon konpayi an. Decision Pace 

se yon gradye nan Inivèsite Buffalo’s Z80 Laboratwa nan One News Plaza e li pral elaji nan bilding 

University’s Gateway. Konpayi an pral envesti apeprè $370,000. 

 

Heads Up Display, Inc. se yon konpayi wo teknoloji ki nan etap demaraj ki kreye pwodui pou amelyore 

sekirite endistriyèl; konpayi enjenyè aparèy lojisyèl ak devlope lojisyèl ki pral bay kouch pwoteksyon 

adisyonèl pou anplwaye yo kap travay nan anviwonman danjere. Heads Up se yon nouvo biznis ki 

lokalize nan Z80 Laboratwa nan Inivèsite Buffalo One News Plaza.  

 

Lineagen, Inc. se yon konpayi biyo-teknoloji ki konsantre sou komèsyalizasyon metòd tès dyagnostik pou 

idantifye varyasyon jenetik ki asosye avèk twoub spèk autism ak lòt reta devlopman. Konpayi an pral 

elaji tès li pou amelyore medsin pèsonalize nan domèn adekwasyon medikaman pou plizyè pasyan ki 

soufri skleròz ak pousantaj deteryorasyon pou maladi pilmonè kwonik obstriktif; e se yon nouvo biznis ki 

lokalize nan kanpis Inivèsite anba lavil Buffalo (Hauptman Woodward Institute). Konpayi an fè egalman 

pati nan Rezo Medsin Jenomik NY e li pral envesti apeprè $55,000. 

 

Nupur Technologies, LLC, se yon konpayi rechèch ak devlopman aparèy medikal kap devlope yon aparèy 

pou netwaye blokaj nan zòrèy. Konpayi an se yon nouvo biznis ki lokalize nan Inivèsite nan Buffalo’s 

Baird Research Park. Konpayi an pral envesti plis pase $862,000. 

 

Sinapis Pharma, Inc. se yon konpayi famasetik kap emèje kap devlope yon nouvo medikaman pou 

tretman blesi twomatik nan sèvo (TBI) ak estwòk. Sinapis se yon nouvo biznis ki pral lokalize nan 

Inivèsite Buffalo Sant Ekselans nan Bio-enfòmatik. Konpayi an pral envesti apeprè $600,000. 

 

Rochester Institute of Technology: 77 Nouvo Djòb 

 

Datto, Inc. se yon founisè wo teknoloji ki baze sou materyèl, rezèv andedan ak andeyò sit la, 

rekouvreman dezas ak biznis entelijan solisyon kontinye ak sèvis jesyon chèn founisè. Pwodui Datto avèk 

sèvis pèmèt biznis tout kalite pou redwi tan mò nan ka evènman katastwofik, sa ki enkli dezas natirèl, 

ijans, teknik echèk, oswa lòt sikonstans ki gen enpak negatif. Konpayi an nouvo nan Eta New York. 

 

Cornell University: 58 Nouvo Djòb 

 

Incodema3D, LLC, se yon biznis ki egziste deja nan Ithaca kap elaji nan yon zòn san taks ki pwomote pa 

Cornell Inivèsite pou kòmanse fè rechèch ak pwototip manifakti. Incodema spesyalize nan fabrikasyon 

aditif wo presizyon (enpresyon 3D) nan nivo jeni plastik ak metal. Konpayi an pral envesti apeprè $37.3 

milyon dola. 

 

SUNY Downstate Medical Center: 56 Nouvo Djòb  

 

Americord Registry, LLC, se yon biznis biyo-teknik ki egziste nan Brooklyn ki kolekte, trete ak estoke selil 

stem pou pwochen itilizasyon medikal oswa terapetik. Americord Registry ap devlope yon pwosesis 

pwopriyetè pou rekòlte selil stem e li pral ouvè yon laboratwa nan enkibatè biyo-teknik nan SUNY 

Downstate Medical Center nan Brooklyn. Konpayi an pral envesti plis pase $402,000. 

 

Modern Meadow, Inc. se yon konpayi biyo-teknoloji etap devlopman ki itilize dènye avansman nan jeni 

tisi pou devlope nouvo biyo-materyèl tankou kilti kwi ak pwodui vyann ki egzije pou tiye bèt ak mwens 

tè, dlo, enèji ak pwodui chimik. Konpayi an, avèk lokal li yo nan California ak Missouri, pral nouvo nan 

Eta New York epi lokalize nan SUNY Downstate Medical Center etablisman BioBat nan Brooklyn. Konpayi 

an pral envesti apeprè $6.5 milyon dola. 

 

Senatè Michael Nozzolio te deklare, “Cornell Inivèsite se youn nan premye enstitisyon akademik 

mondyal, e anplis de mendèv otman kalifye rejyon nou an, li se yon plas natirèl pou START-UP NY travay 

ak pwospere. Gouvènè Cuomo konprann klèman ke pi bon inivèsite yo se leman fòmidab pou sektè 

kreyasyon travay e se te yon plezi pou fè patenarya avèk Gouvènè Cuomo pou atire nouvo travay ak 

envestisman pou rejyon nou an.” 

 

Senatè George Maziarz te deklare, “Sa a se yon moman enteresan pou rejyon nou an kote nap 

eksperimante kwasans ak travay ke nou pat wè depi lontan. StartUp NY kontinye tandans enteresan ak 

nesesè sa epi li bay bon resèt – zewo taks pou dizan– pou atire menm plis anplwayè ak bon travay a 

rejyon nou an. Mwen aplodi Gouvènè Cuomo paske li te lanse pwogram kreyatif sa ki kounye a pwouve 

li pral ede rejyon nou an grandi pou ane kap vini yo.” 

 

Senatè Joe Robach te deklare, “Anons jodia se yon prèv ke START-UP NY ap chanje figi devlopman 

ekonomik toupatou nan Eta New York. Konpayi yo ki te anonse jodia reprezante premye nan anpil seri 

kreyasyon travay nan kominote lokal yo atravè Eta, e mwen fyè paske mwen te travay avèk Gouvènè 

Cuomo nan pwogram sa a ak vote pou fè l vini yon reyalite. Mwen kontan pou sa avni an rezève konnen 

ke START-UP NY pral kontinye atire gwo konpayi yo ki pral pote travay ak nouvo envestisman nan 

ekonomi rejyon nou an.” 

 

Senatè Diane Savino te deklare, “START-UP NY ap avanse nan bon direksyon an, atire antreprenè yo ak 

nouvo travay nan kanpis SUNY Downstate. Pwogram sa a gen potansyèl pou revitablize ekonomi lokal 

yo, e nouvèl jodia montre ke New York ouvè pou bzinis.” 

 

Senatè Tim Kennedy te deklare, “Premye seri konpayi START-UP NY yo se yon adisyon fòmidab nan 

Buffalo ak ekonomi pati lwès New York e li pral ede alimante dinamik ekonomik kwasans motè travay 

nan nivo lokal. Kreye travay ak devlope ekonomi an te toujou premye nan priyorite mwen yo nan lejislati 

Eta, e pwogram START-UP NY Gouvènè a te ede ranfòse ak amelyore klima biznis kap kreye nouvo biznis 

ak pote nouvo djòb nan Eta New York. Mwen kontan pou m wè pwogram lan deja bay rezilta, e mwen 

kontinye pou travay ansanm avèk Gouvènè Cuomo pou pote plis opòtinite ekonomik nan rejyon nou 

an.” 

 

Senatè Patrick Gallivan te deklare, “Sa a se premye nan sa nou espere ki se anpil anplwayè kap anbrase 

pwogram kreyatif sa a ak pote bon travay nan rejyon nou an. Nan ofri pake rekonpans atiran san taks sa, 

eta nou an ak rejyon an kapab mopntre nenpòt anplwayè kap chèche yon konpayi ke New York 

reyèlman ouvè pou biznis. Mwen remèsye Gouvènè a ak patnè nan lejislasyon nou an paske yo travay 

pou bay rezilta reyèl pou kominote nou an.” 

 

Senatè Mark Grisanti te deklare, “Jodia nap wè pwogram inove sa kapab pran fòm avèk rezilta reyèl ak 

travay reyèl. Byento lòt anplwayè yo piti ak gwo, pral chwazi rejyon nou an pou pwogram enteresan san 



Haitian Creole 

taks ak potansyèl patenarya san parèy avèk pi gwo kalite sistèm inivèsite. Mwen aplodi Gouvènè a paske 

li te tande bezwen biznis nou yo e kominote nou an ap devlope plan kreyatif sa ki pral kreye ankò plis 

travay nan rejyon nou an pou ane kap vini yo.” 

 

Senatè Ted O'Brien te deklare, “START UP NY se yon rekonpans atiran pou konpayi yo kap chèche grandi 

ak envesti nan Eta New York, e mwen kontan anpil pou wè ke RIT se youn nan premye kanpis nan Eta 

pou akeyi travay grasa pwogram sa a. Mwen enpasyan pou pouswiv efò yo avèk Gouvènè a ak patnè 

mwen yo nan lejislati a pou kontinye itilize START UP pou pote kwasans envestisman ekonomik nan 

rejyon Finger Lakes.” 

 

Lidè Majorite Asanble a Joe Morelle te deklare, “Nou akeyi konpayi sa yo ki te pran avantaj pwogram 

enteresan zewo taks sa e ki te pran yon angajman a kominote nou an. Angajman yo a demontre sa anpil 

anplwayè pral reyalize byento ke New York se e li pral kontinye yon gwo eta pou demare yon biznis. 

Mwen remèsye Gouvènè Cuomo pou vizyon l ak detèminasyon l nan pouse pou inisyativ enpòtan sa a. 

Nou envite antreprenè yo pou aprann plis sou pwogram sa a epi vin grandi avèk nou.” 

 

Manm Asanble Felix Ortiz te deklare, “Travay ansanm avèk Gouvènè Cuomo, nap envesti nan kominote 

lokal nou yo ak stimile nouvo opòtinite ak kwasans ekonomik. START-UP New York se yon pati enpòtan 

nan efò sa yo e mwen kontan ke nouvo pwogram inove sa deja pote plis pase senkant travay biyo-teknik 

pou SUNY Medical Center nan Brooklyn. “ 

 

Manm Asanble Crystal Peoples-Stokes te deklare, “Bay yon anviwonman san taks pou biznis yo ki aliyen 

avèk kolèj ak inivèsite klas mondyal pati Nò New York se yon fason fòmidab pou kreye travay ak devlope 

ekonomi rejyonal la. START-UP NY te ba nou opòtinite sa, e kounye a nap wè l tradwi nan djòb aktyèl ak 

envestisman nan kominote nou yo. Mwen swete felisite Gouvènè a paske li te pouse pou fè START-UP 

NY yon reyalite, e map rete tann pou plis anons tankou sa a pandan plis travay ak konpayi ap gwoupe 

nan kominote nou yo.” 

 

Manm Asanble Karim Camara te deklare, “New York nan mitan yon repriz ekonomik, avèk nouvo travay 

kap vini nan kominote nou yo. Mwen fyè paske mwen te travay ansanm avèk Gouvènè Cuomo pou ede 

fè sa rive, e mwen kontan pou wè pwogram START-UP NY deja ap bay travay ak envestisman la nan 

Brooklyn.” 

 

 Manm Asanble Harry Bronson te deklare, “START-UP NY ap ede nou grandi ekonomi vil nou an, vilaj ak 

vil yo ak bati nouvo rezo biznis, kote akademik ak patnè envestisè yo ansanm pou pote travay nan 

kominote nou an. Mwen aplodi efò Gouvènè Cuomo nan START-UP NY; jodia se yon etap enpòtan nan 

pwogrè l.” 

 

Manm Asanble John Ceretto te deklare, “Gouvènè te fè priyorite nimewo en li se kreyasyon travay e li 

konnen li ta dwe gen anpil resous ak kreyativite pou envèse chif chomaj sonb eta nou an. Pandan kat 

dènye ane ki sot pase yo, New York te pase de “kapital taks” peyi a jiska jodia, anonse 12 nouvo konpayi 

oswa konpayi ki egziste deja ki te angaje pou elaji ak rete nan pati Nò New York e mwen aplodi Gouvènè 

a pou reyalizasyon sa a.” 

 

Manm Asanble Sean Ryan te deklare, “Depi ensepsyon l ane pase, pwogram START-UP New York te ofri 

aspiran antreprenè yo ak biznis ki nan kwasans yo pwomès yon lansman ensitasyon pou lokalize nan nò 

New York. Jodia, nap wè fwi travay sa avèk premye seri konpayi START-UP NY yo kap pote travay, 

envestisman ak nouvo opòtinite nan kominote nou yo. Sa a se gwo nouvèl pou kominote pati lwès New 

York, e map rete tann pou m wè plis biznis pouswiv Eta New York anba banyè START-UP NY.” 

 

Enfòmasyon sou START-UP NY: 

START-UP NY ap chèche akselere lespri entreprenè ak kreyasyon djòb nan tout eta a sou yon gwo baz, ak 

yon konsantrasyon espesyal sou rejyon nò New York. Sistèm kanpis Inivèsite Eta New York la, (SUNY) 

avèk inivèsite prive ak lòt kominote kolèj yo, pral sèvi kòm yon estrikti pou pwogram START-UP NY pou 

atire teknik avanse ak lòt demaraj, kapital pou antrepriz, nouvo biznis ak envestisman k ap sòti tout kote 

nan lemonn. Nan kad pwogram lan, biznis yo gen opòtinite pou yo fonksyone nèt san taks pandan 10 

lane sou kanpis ak espas kalifye. Biznis yo pral asosye ak enstitisyon etid siperyè yo nan sistèm SUNY an 

ak tout lòt inivèsite epi pral kapab jwenn espè nan sektè a ak laboratwa rechèch avanse. 

 

Anba START-UP NY, kolèj ak inivèsite ki enterese yo elabore plan kap idantifye objektif yo pou pwogram 

lan ak espas ke yo pwopoze pou deziyen kòm san taks, ansanm avèk kalite biznis ak endisrti ke yap 

chèche pou atire atravè inisyativ la. Kolèj piblik ak inivèsite yo, gen ladan SUNY, bay plan yo a moun ki 

gen enterè nan kominote a pou 30-jou peryòd kòmantè anvan yo soumèt plan yo a ESD, sa ki, an 

konsiltasyon avèk Chanselye SUNUY, revize plan yo pou apwobasyon final ak deziyasyon zòn taks lib. 

Plan CUNY yo, apre yon peryòd 30-jou kòmantè, egalman ap revize ak apwouve pa ESD. Plan yo te 

soumèt pa lekòl prive yo ap revize pa ESD ak prezante nan Konsèy Apwobasyon START-UP NY pou 

apwobasyon final ak deziyasyon zòn san taks. 

 

Depi yo aksepte yon lekòl nan START-UP NY, biznis ki enterese yo kapab kòmanse aplike pou pwogram 

lan atravè kolèj oswa inivèsite ki patwone a. Apre yon revizyon konplè ak apwofondi de yon aplikasyon 

pa kolèj oswa inivèsite ki patwone a ak ESD, biznis apwouve ki kreye nouvo djòb nèt la pral opere 100 

pousan zewo taks pou 10 ane, yo pap peye taks revni eta, biznis oswa taks antrepriz eta oswa taks lokal, 

taks sou lavant, taks sou pwopriyete oswa fè franchiz. 

 

Jiska dat 26 lekòl te apwpouve pou START-UP, etabli plis pase 130 zòn san taks pou nouvo biznis ak sa 

kap grandi yo pou opere nan oswa toupre kanpis yo. Chak lekòl ki apwouve Plan START-UP NY disponib 

nan www.startup-ny.com.  

 

START-UP NY gen ladan bon dispozisyon pou bay pwoteksyon kont fwod. Biznis yo egzije pou soumèt 

sètifikasyon nan ESD, ak bay manti nan sètifikasyon yo se yon krim. Lejislasyon an gen ladan tou 

dispozisyon sevè pou pwoteje kont abi tankou chanjman djòb pami ajans ki konsène yo oswa “k ap fè ti 

chanjman,” lè yon konpayi senpleman re-fòme anba yon nouvo non epi li reklame anplwaye li genyen 

deja yo se kounye a nouvo djòb. Answit, START-UP NY gen ladan mezi pou anpeche operasyon entèn ak 

konfli enterè. Nan ka lè gen fwod, Eta a ap gen dwa pou rekipere avantaj yo bay pou biznis yo. Konpayi 

ki pa satisfè kondisyon pwogram nan - tankou lè yo pa satisfè limit kreyasyon djòb yo - ka gen avantaj yo 

redui, sispann oswa elimine. ESD ap gen otorizasyon pou revize done konpayi an pou asire yo te kreye ak 

konsève djòb yo, epi pou mete yon pwen final nan patisipasyon konpayi ki pa kreye nouvo djòb ditou. 

ESD ap gen obligasyon pou pibliye yon rapò jeneral chak ane pou pèmèt piblik la evalye enpak pwogram 

nan. 

